
1. Իրավական ակտի ընդունման անհրաժեշտությունը

«Հայաստանի Հանրապետության կառավարության 2018 թվականի հունիսի 8-ի N 667-Լ որոշման մեջ լրացում կատարելու մասին» Հայաստանի Հանրապետության կառավարության որոշման նախագծի ընդունման անհրաժեշտությունը պայմանավորված է «Կարգավորման ազդեցության գնահատման իրականացման կարգը, ժամկետները և դեպքերը, դրա արդյունքում տրվող եզրակացությանը ներկայացվող պահանջները սահմանելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունմամբ: 

2. Ընթացիկ իրավիճակը և խնդիրները

[bookmark: _GoBack]«Հայաստանի Հանրապետության կառավարության 2018 թվականի հունիսի 8-ի N 667-Լ որոշման մեջ լրացում կատարելու մասին» Հայաստանի Հանրապետության գործող կառավարության որոշման հավելվածի 16-րդ կետի համաձայն՝ Կառավարության քննարկման համար վարչապետի աշխատակազմ ներկայացվող իրավական ակտերի նախագծերի փաթեթը, եթե օրենքով այլ բան նախատեսված չէ, պետք է ներառի և նախագծի ընդունման հիմնավորումը, և Հայաստանի Հանրապետության օրենսդրությամբ սահմանված դեպքերում նորմատիվ իրավական ակտերի նախագծերի համար՝ կարգավորման ազդեցության գնահատման եզրակացությունները: Միևնույն ժամանակ «Կարգավորման ազդեցության գնահատման իրականացման կարգը, ժամկետները և դեպքերը, դրա արդյունքում տրվող եզրակացությանը ներկայացվող պահանջները սահմանելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» Հայաստանի Հանրապետության կառավարության որոշման նախագծով  նախատեսվում է, որ նորմատիվ իրավական ակտերի նախագծերի կարգավորման ազդեցության գնահատման եզրակացություններն իրենց բովանդակությամբ հանդիսանում են նախագծի ընդունման հիմնավորում:

3. Կարգավորման նպատակը և բնույթը

«Հայաստանի Հանրապետության կառավարության 2018 թվականի հունիսի 8-ի N 667-Լ որոշման մեջ լրացում կատարելու մասին» Հայաստանի Հանրապետության կառավարության որոշման նախագծով նախատեսվում է, որ ՀՀ կառավարության քննարկման համար վարչապետի աշխատակազմ ներկայացվող նորմատիվ իրավական ակտերի նախագծերի կարգավորման ազդեցության գնահատման եզրակացությունները համարվում են նաև համապատասխան իրավական ակտի հիմնավորում:

   4. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ վարչապետի աշխատակազմի կողմից: 

   5. Ակնկալվող արդյունքը

ՀՀ կառավարության քննարկման համար վարչապետի աշխատակազմ ներկայացվող նորմատիվ իրավական ակտերի նախագծերի կարգավորման ազդեցության գնահատման եզրակացությունները կհանդիսանան նաև համապատասխան իրավական ակտի հիմնավորում:

 «Հայաստանի Հանրապետության կառավարության 2018 թվականի հունիսի 8-ի N 667-Լ որոշման մեջ լրացում կատարելու մասին» Հայաստանի Հանրապետության կառավարության որոշման նախագիծն ընդունելու դեպքում պետական կամ տեղական ինքնակառավարման մարմնի բյուջեում ծախսերի և եկամուտների ավելացում կամ նվազեցում չի նախատեսվում:

 «Հայաստանի Հանրապետության կառավարության 2018 թվականի հունիսի 8-ի N 667-Լ որոշման մեջ լրացում կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:
